
lIl. OUTRAS DISPOSICIONS
UNIVERSIDADE DE VIGO

RESOLUCION do 7 de maio de 2021 pola que se acorda publicar o Regulamento
de estudantes desta universidade.

Reunido o Claustro Universitario o dia 13 de abril de 2021 acordou na dita sesion a
publicacion do Regulamento de estudantes da Universidade de Vigo que figura no anexo
desta resolucion.

Vigo, 7 de maio de 2021

Manuel Joaquin Reigosa Roger
Reitor da Universidade de Vigo

ANEXO
Regulamento de estudantes da Universidade de Vigo
(aprobado polo Claustro Universitario o 13 de abril de 2021)

Preambulo

A Universidade de Vigo, actuando consonte os principios de honradez, veracidade, ri-
gor, xustiza, eficiencia, respecto e responsabilidade, como espazo de convivencia e de
formacion integral das persoas que nela estudan e traballan, debe garantir, a través da sua
actividade, tanto docente coma investigadora, as condicions axeitadas para fomentar entre
o seu estudantado os valores de liberdade, equidade e solidariedade, xunto co respecto e
co recofiecemento da diversidade. E, como universidade moderna e inserida na sociedade,
debe promover os valores ambientais e de sustentabilidade, nas suas diferentes dimen-
sions, e reflectir en si mesma os patréns éticos que quere proxectar na sociedade e que
lle demanda a sua propia comunidade universitaria, asi como fomentar en todas as suas
actuaciéns a autonomia e a responsabilidade do seu estudantado, procurando que a sua
formacion nestes valores chegue mais ala da vida universitaria.

A Universidade de Vigo impulsara e respectara a liberdade de estudo e de orientacién
intelectual, coa procura dos recursos suficientes para o estudo e co axeitado asesoramento
docente, dado que tanto o estudo coma a formacion constitien un dereito e un deber basi-
co do estudantado. Pola sua parte, o estudantado ten a obriga do maximo aproveitamento
dos recursos que a sociedade, a través da universidade, pon a sua disposicion para des-
envolver a sua formacion.

A Universidade de Vigo, como entidade colectiva, promovera, asi mesmo, a participa-
cion de todos os grupos integrantes. O estudantado asumira o seu compromiso de res-
ponsabilidade institucional, contribuindo a vida universitaria en todos os seus aspectos,
na toma de decisions nos distintos 6érganos de goberno a través dos e das representantes
elixidos/as democraticamente ou mediante a participacion directa en colaboracion cos 6r-
ganos de goberno da Universidade de Vigo.

A Universidade de Vigo, no campo da responsabilidade social e da cooperacion ao
desenvolvemento, realizara un labor estreitamente vinculado & stia mision basica: a do-
cencia, a investigacion e a transferencia de cofiecemento; cuestions esenciais tanto para a
formacion integral do estudantado coma para a comprension dos problemas que ameazan
a consecucion dun desenvolvemento humano e sustentable.

Consonte os principios sinalados, e tendo en conta o Estatuto do estudante universitario
(Real decreto 1791/2010, do 30 de decembro), o presente regulamento, logo de definir o
seu marco xeral de aplicacion, recolle e desenvolve os dereitos recofiecidos ao seu estu-
dantado nos Estatutos da Universidade de Vigo e no resto do ordenamento xuridico. Trata
dun xeito especifico a representacion e a participacion do estudantado na vida universita-
ria, ao ser este un aspecto fundamental para o desenvolvemento dos seus fins e a defensa
dos seus dereitos. Asi mesmo, sinala os deberes do estudantado, baseados no respecto
polas demais persoas e na preservacion das finalidades da institucion universitaria, asi
como a defensa dos principios democraticos e a conservacion do coiecemento humano.

Por outra parte, e dada a dobre condicion do estudantado de doutoramento, como es-
tudantes e como persoal investigador, incluense os principios, dereitos e deberes reco-
fecidos na lexislacion vixente como é a Carta europea dos investigadores e o Codigo de
conduta para a seleccion de investigadores (L 75/67, do 22 de marzo de 2005) regulados
coa aprobacion da Lei da ciencia, a tecnoloxia e a innovacion (Lei 14/2011, do 1 de xufio)
e co Estatuto do persoal investigador predoutoral en formacién (Real decreto 103/2019, do
1 de marzo).

TITULO |
Disposicions xerais

Artigo 1. Principios xerais

1. O Regulamento de estudantes ten como finalidade garantir na Universidade de Vigo o
respecto aos dereitos do estudantado universitario, asi como a sta implementacion, xunto

co cumprimento dos deberes correspondentes; todos eles recollidos na lexislacion vixente,
en particular, o Estatuto do estudante universitario, asi como nos Estatutos da Universidade
de Vigo.

2. Todo estudante da Universidade de Vigo tera garantida a igualdade de dereitos e de
deberes, independentemente do centro universitario, dos ensinos que estea a cursar, da
etapa de formacién en que estea matriculado, e sen que poida prevalecer ningunha discri-
minacion tal e como proclama a Constitucién espanola.

3. Os dereitos e os deberes exerceranse de acordo coa natureza, as funcions e os fins
propios da Universidade de Vigo e sen menoscabo dos dereitos dos demais membros da
comunidade universitaria.

4. A Universidade de Vigo velara por que as persoas con necesidades educativas espe-
ciais reciban atencions especificas acordes coa sua demanda.

Artigo 2. Destinatarios/as

1. Son estudantes da Universidade de Vigo as persoas que estean matriculadas en cal-
quera dos ensinos impartidos nos seus centros:

a) O estudantanto matriculado nalgun titulo oficial impartido nun centro da Universidade
de Vigo tera todos os dereitos e deberes que lle corresponden a este colectivo no presente
regulamento.

b) O resto do estudantado matriculado na universidade tera os dereitos e os deberes
que lle sexan de aplicacion no presente regulamento e que lle recofieza a normativa que

regule os seus estudos.

2. O estudantado dos centros adscritos tera os dereitos rexofiecidos nos convenios de
adscricion.

3. Para adquirir a condicion de estudante da Universidade de Vigo deberanse cumprir
os requisitos legais e superar os procedementos de seleccidn establecidos na normativa vi-
xente. Para facilitar os tramites de matricula nas suas ensinanzas, a Universidade de Vigo
establecera, consonte a normativa vixente, mecanismos de xestion e de asesoramento que
axuden ao desefio curricular por parte do estudantado.

TITULO Il
Dos dereitos do estudantado

CAPITULO |
Dereitos xerais

Artigo 3. Dereitos basicos
Todo o estudantado da Universidade de Vigo ten os seguintes dereitos:

1. Arecibir unha formacién integral e unha docencia cualificada e actualizada, tanto nos
seus contidos coma nos seus métodos pedagodxicos.

2. Arecibir unha formacién integral e unha docencia vinculada a realidade histérica, so-
cial, cultural e econdmica de Galicia.

3. A estudar e a participar activamente nas actividades académicas que o axuden a
completar a sua formacion.

4. A recibir unha formacion académica de calidade e interdisciplinaria, que responda a
adquisicion das competencias e dos cofiecementos vinculados cos estudos elixidos, e que
permita cofiecer os distintos enfoques e propiciar, deste xeito, 0 ensino e a aprendizaxe
centradas no estudante que estimulen a motivacion, a autorreflexién e a sua participacion
no proceso de aprendizaxe; ademais de fomentar actitudes e valores propios dunha cultura
democratica e de respecto as demais persoas e a contorna.

5. A recibir unha formacion académica integradora e igualitaria, onde se amose a pre-
senza real das mulleres en todos os ambitos cientificos e académicos.

6. A conciliar os estudos coa vida laboral e familiar, e que se tefian en conta as suas
circunstancias persoais na medida das dispoiiibilidades organizativas e orzamentarias da
Universidade de Vigo. Correspondelles aos centros determinar as condicions e o procede-
mento seguido para exercer este dereito.

7. A compaxinar estudos de mais dunha titulacion, nas condicions que estableza a nor-
mativa de simultaneidade da Universidade de Vigo.

8. Arecibir asesoramento e asistencia por parte do profesorado e dos servizos de aten-
cion ao estudantado sobre a organizacion, contidos e exixencias dos distintos estudos

universitarios, procedementos de ingreso e saidas profesionais, e sobre os servizos e 0s
medios que a Universidade de Vigo pon a sua disposicion.

9. A ser sempre avaliado, con obxectividade, no seu rendemento académico, segundo
os criterios de avaliacién previamente establecidos e cofecidos con anterioridade ao pe-
riodo de matricula.

10. A ser avaliado en réxime de avaliacién continua, dispofiendo como alternativa de
probas de avaliacion global en todas as materias e oportunidades de avaliacién do curso
académico.

11. A cofiecer as suas cualificacions antes de que estas sexan definitivas, a obter por
parte do profesorado responsable as aclaracidons que precise sobre o proceso de avalia-
cion e as indicacions para mellorar os resultados obtidos, asi como ao recurso contra as
cualificacions no caso de desconformidade unha vez que sexan definitivas.

12. A obter recofiecemento académico pola sua participacion en actividades universi-
tarias culturais, deportivas, de representacion estudantil, solidarias e de cooperacion nos
termos establecidos na normativa vixente.

13. A obter recofiecemento académico da formacion previa ou simultanea das practicas
externas e da experiencia laboral ou profesional, de acordo coas condicions que fixen as
memorias de verificacidon das titulacions e a normativa vixente.

14. A participar, no marco da lexislacion vixente, nos programas de mobilidade, nacional
ou internacional, destinados ao estudantado e, de ser o caso, ao reconecemento dos es-
tudos cursados ao abeiro dos devanditos programas, segundo os convenios € 0s acordos
aplicables.

15. A usar instalacions académicas accesibles e adecuadas as caracteristicas dos es-
tudos que estea a cursar.

16. A disponer de instalaciéns e dos medios requiridos para permitir o normal desenvol-
vemento dos estudos e demais actividades de formacion.

17. A obter o recofiecemento da autoria dos traballos elaborados no desenvolvemento
dos seus estudos e a proteccion da propiedade intelectual destes.

18. A usar oralmente e por escrito o galego en todos os niveis e en todas as relacions
coa universidade (traballos, exames, practicas...), tal e como recollen os Estatutos da Uni-
versidade de Vigo.

19. A recibir informacion e orientacion vocacional, académica, profesional e administra-
tiva relacionada con calquera aspecto da vida universitaria que o afecte, en especial, sobre
as actividades responsabilidade da Universidad de Vigo.

20. A recibir formacion sobre prevencion de riscos e a dispor dos medios que garantan
a sua saude e seguridade no desenvolvemento das suas actividades como membros do
estudantado.

21. A acceder as bolsas e as axudas ao estudo das convocatorias nacionais e interna-
cionais, asi como as bolsas propias da Universidade de Vigo, nos termos que se estable-
zan nas suas convocatorias.

22. A recibir unha formacion académica que promova a sustentabilidade, a responsabi-
lidade social e a cooperacion, e a participar nas actividades de voluntariado, accion social,
cooperacion ao desenvolvemento e outras de responsabilidade social que organice a Uni-
versidade de Vigo.

23. A organizar e a promover actividades formativas, culturais e recreativas, asi como a
participar nelas e a utilizar os medios ofrecidos pola universidade para tal fin.

24. A liberdade de expresion, reunion e asociacion no ambito universitario, no marco da
normativa vixente.

25. Ater unha representacion efectiva e participativa, no marco da responsabilidade co-
lectiva, nos 6rganos de goberno e de representacion da Universidade de Vigo, nos termos
que, de acordo coa lexislacién vixente, estableza a Universidade de Vigo.

26. A formular peticions, suxestions, reclamacions, queixas e parabéns.

27. A participar na eleccién dos 6rganos de goberno da Universidade de Vigo nos ter-
mos previstos nos seus estatutos.

28. A recibir informacion, directamente ou a través das e dos seus representantes, das
normas e dos acordos ou resolucions dos distintos 6rganos de goberno que o afecten. A

universidade dispora os medios necesarios para garantir este dereito dos/das estudantes,
sen prexuizo de que outras institucions ou entidades poidan colaborar nesta tarefa.

29. A participar na avaliacion da actividade docente do profesorado e nos procesos de
avaliacion institucional da calidade de centros, titulacions e servizos polos medios e polos
procedementos que en cada caso sexan aplicables.

30. A confidencialidade de datos, tanto académicos coma persoais, de acordo coa lexis-
lacion vixente, e a que os seus datos persoais non se utilicen con outros fins que os regu-
lamentados pola normativa de proteccion de datos de caracter persoal.

31. A seren protexidos polo réxime de seguro legalmente establecido.

32. A beneficiarse dos convenios de colaboracion educativa asinados pola universidade
con institucions publicas e privadas, nos termos establecidos no propio convenio, sempre
de acordo cos criterios que fixe a propia universidade.

33. A ter os mesmos dereitos de admision e de réxime econdmico no uso do xardin de
infancia para os seus fillos e fillas cos do resto da comunidade universitaria.

34. A calquera outro dereito recofiecido na lexislacion vixente, asi como nos estatutos e
nas normas propias da Universidade de Vigo, ao estudantado universitario como tal.

Artigo 4. Dereitos especificos do estudantado de grao e de mestrado

Ademais dos establecidos no artigo 3, o estudantado que curse estudos de grao ou de
mestrado na Universidade de Vigo ten os seguintes dereitos:

1. A recibir informacion e a participar na elaboracién das memorias de verificacion de
titulos oficiais. Correspdndelles aos centros determinar as condicions e o procedemento
seguido para exercer o correspondente dereito.

2. A conecer o contido das guias docentes das materias antes do periodo de matricula.

3. A elixir grupo de docencia, de ser 0 caso, de maneira que se poida conciliar a forma-
cion con outras actividades profesionais ou familiares e, se for o caso, para o exercicio dos
dereitos das vitimas da violencia de xénero, deportistas de alto nivel e de alto rendemento.
Correspéndelles aos centros determinar as condiciéns e o procedemento seguido para
exercer o correspondente dereito.

4. A recibir unha formacion teérica e practica de calidade acorde coas competencias e
cos cofiecementos establecidos para os estudos elixidos, e axustada as competencias que
se van adquirir, establecidas na memoria de verificacion da titulacion que estea a cursar.

5. A recibir orientacién e titoria personalizadas para facilitar a adaptaciéon a contorna
universitaria e o rendemento académico, asi como a incorporacién a actividade profesional
e a continuidade da sua formacion universitaria.

6. A dispor da posibilidade de realizar practicas, curriculares ou extracurriculares, en
entidades externas e nas estruturas ou servizos da Universidade de Vigo, segundo a mo-
dalidade prevista, garantindo que sirvan a finalidade formativa destas.

7. A contar con tutela efectiva, académica e profesional no traballo de fin de grao ou de
mestrado e nas practicas externas.

Artigo 5. Dereitos especificos do estudantado de doutoramento

Ademais dos establecidos no artigo 3, o estudantado que curse estudos de doutoramen-
to ten os seguintes dereitos:

1. A recibir informacion e a participar na elaboracion das memorias de verificacion des-
tes titulos.

2. Arecibir unha formacion investigadora de calidade, que promova a excelencia cienti-
fica e que atenda a equidade e a responsabilidade social.

3. A dispor dun titor ou titora que oriente o seu proceso formativo e un director ou di-
rectora, con experiencia investigadora acreditada, que supervise a realizacion da tese de
doutoramento.

4. A que a Universidade de Vigo promova nos seus programas de doutoramento a inte-
graciéon dos doutorandos e doutorandas en grupos e en redes de investigacion.

5. A cofiecer a carreira profesional da investigacion e a que a Universidade de Vigo pro-
mova nos seus programas oportunidades de desenvolvemento da carreira investigadora.

6. A participar en programas e en convocatorias de axudas para a formacién investiga-
dora e para a mobilidade nacional e internacional.

7. A contar co recofiecemento e coa proteccion da propiedade intelectual da tese de
doutoramento, dos seus resultados e dos traballos de investigacion previos nos termos que

se establecen na lexislacion vixente sobre a materia.

8. A ser considerados como persoal investigador en formacién, de acordo co establecido
na lexislacién en materia de ciencia e investigacion e cos estandares da Carta e do Cédigo
(C&QC).

9. Aos dereitos especificos vinculados a sua actividade investigadora recollidos no Real
decreto 103/2019 polo que se aproba o Estatuto do persoal investigador predoutoral en
formacion.

Artigo 6. Dereitos especificos do estudantado con diversidade funcional

Ademais dos establecidos nos artigos 3, 4 e 5, o estudantado que acredite algunha dis-
capacidade ten os seguintes dereitos:

1. A participar en todos os ambitos da universidade.

A adecuada resposta educativa a todo o estudantado concibese a partir do principio
de inclusion, entendendo que unicamente deste modo se garante o desenvolvemento do
conxunto e se favorece a equidade; asi mesmo, contriblese a unha maior cohesién social.

A Universidade de Vigo celebra a diversidade e facilitara o acceso e a participacion en
todos os ambitos da vida universitaria de estudantes con diversidade funcional, estable-
cendo cotas de participacion cando sexa preciso e plans de atencion individualizados.

2. Aunha atencion educativa adaptada as necesidades, aos intereses e as capacidades
de todo o estudantado.

A Universidade de Vigo continuara coa politica de eliminacién de barreiras arquitecténi-
cas e comunicativas, e facilitaralles os apoios precisos tanto ao estudantado con diversida-
de funcional que o requira coma aos centros en que estea matriculado e aos/as docentes
responsables de atencién a diversidade funcional. Deste xeito, tentarase garantir que o
estudantado con diversidade funcional acade o maximo desenvolvemento posible holistico
ou integral de todas as suas capacidades, individuais e sociais, intelectuais, culturais e
emocionais.

Os plans de atencién individualizados incluiran, cando menos, os seguintes elementos,
tal e como constan na normativa da Universidade de Vigo:

* Atencién, acollida e asesoramento polos servizos especializados da Universidade de
Vigo.

* Apoio psicopedagoxico.

* Soporte ao estudo (adaptacions de acceso ao curriculo, reforzos, recursos técnicos de
apoio, titorias permanentes por parte de persoal especializado, bolsas e axudas...).

* Acompanamento en actividades diversas por persoal voluntario da Universidade de
Vigo.

* Calquera outra que marque a normativa vixente.

CAPITULO II
Dereitos vinculados a actividade académica

Seccion 1.2 Dereito a recibir unha docencia de calidade e a unha avaliacion xusta

Artigo 7. Docencia de calidade

O estudantado da Universidade de Vigo ten dereito a recibir unha formacion integral e a
unha docencia cualificada e actualizada, asi como a acceder aos diversos recursos biblio-
graficos, metodoldxicos e pedagoxicos de que se dispofia para ampliar a sua formacion.

Artigo 8. Dereito a recibir ensinanzas tedricas e practicas

1. O estudantado ten dereito a asistir as clases tedricas, practicas, seminarios e calque-
ra outra actividade especificada no programa ou na guia docente das materias en que se
matricule, segundo a organizacion académica e os horarios establecidos.

2. Antes do comezo do proceso de matricula, a Xunta de Centro, ou 6rgano delegado,
aprobara os horarios. O centro publicara os horarios, por curso e por grupo, co obxecto
de que sexan compatibles ao longo do curso. Non se poderan modificar agas por causa
xustificada. Asi mesmo, esta causa podera fundamentar a peticion de cambio de grupo.

3. A Xunta de Centro, ou comision delegada, aprobara os horarios das aulas e das pro-
bas de avaliacion final de caracter global atendendo aos intereses de docentes e de estu-
dantes. No calendario das probas de avaliacion global non se poderan planificar probas do
mesmo curso nun prazo inferior a 24 horas. En todo caso, cada estudante tera dereito a
que a realizacién das probas de caracter global correspondentes non lle coincidan en data
e hora.

4. Co fin de garantir a asistencia a clase, a persoa do equipo directivo/decanal coas
competencias que marque o Regulamento de réxime interno da Xunta de Centro podera
concederlle o cambio de grupo ao estudantado que xustifique axeitadamente a imposibili-
dade de asistir &s actividades do grupo asignadas e especificadas no artigo 4.3 do presen-
te regulamento.

5. As guias docentes ou os programas das materias poranse a disposicion do estudan-
tado antes de comezar o periodo de matricula.

Artigo 9. Dereito a avaliacion xusta

1. O estudantado ten dereito a ser avaliado dos seus cofiecementos e competencias
con criterios razoables e xustos e, sempre que sexa posible, nun sistema orientado a ava-
liacion continua.

2. A avaliacion continua, de caracter formativo, estara baseada na utilizacion de diferen-
tes procedementos de valoracion da actividade do estudantado ao longo do curso. Esta
podera supor realizar exames, probas practicas e tedricas ou entregar e defender os traba-
llos e os proxectos, sen quedar limitada a asistencia presencial do estudantado as aulas.

Artigo 10. Probas de avaliacion

1. Todo o estudantado matriculado nunha materia ten dereito en cada curso académico
a unha unica convocatoria con duas oportunidades de avaliacion.

2. Durante a realizacion das probas sera obrigatoria a presenza do profesor/a responsa-
ble da materia, agas unha causa xustificada previamente comunicada ao estudantado e &
direccién/decanato do centro.

3. Os criterios de cualificacion e as normas para realizar as probas de avaliacion debe-
ran darse a cofecer antes do seu inicio.

4. O estudantado ten dereito, se o solicita, a un xustificante documental que acredite que
se presentou a proba ou ao exame.

5. A persoa que, por enfermidade, lesion, maternidade/paternidade ou calquera outro
impedimento temporal, que o centro considere fidedignamente demostrado, non poida
efectuar unha proba ou exame, parcial ou final, tera dereito a ser avaliado noutra data.

6. O estudantado debera identificarse, cando asi o solicite o profesorado encargado da
sua avaliacion.

Artigo 11. Avaliacion e cualificacién

1. Todas as cualificacions obtidas polo estudantado se publicaran na plataforma interna
ou na aula virtual oficial da Universidade de Vigo co acceso limitado ao profesorado da
materia e a todo o estudantado matriculado nela, que garante o cofiecemento das suas
cualificacions e das cualificacions das companeiras e companeiros de grupo. Excepcio-
nalmente, e por motivos xustificados, no caso de non ser posible, poderanse publicar as
cualificacions en taboleiros fisicos pechados con chave, sempre que non se encontren nas
zonas comuns dos centros.

2. Os datos para publicar as cualificacions limitaranse ao nome e aos apelidos do estu-
dantado e a cualificacion obtida. No caso de que houbese estudantes cos mesmos nomes
e apelidos, publicaranse para eles os catro dixitos que ocupen as posicions 42, 52 62 e 72
do documento nacional de identidade, numero de identidade estranxeiro, pasaporte ou
documento equivalente, conforme o exixido na normativa actual de proteccion de datos.

3. As listaxes coas cualificacions manteranse expostas ao grupo da materia durante o
tempo preciso que garante o seu cofiecemento por todo o estudantado e, en todo caso,
respectando os prazos de reclamacion.

4. O estudantado tera dereito a cofiecer as cualificaciéns provisionais tras realizar cal-
quera proba de avaliacion. As devanditas cualificaciéns deben ser notificadas ao estu-
dantado antes de que sexan definitivas, garantindo a adecuada antelacion para o normal
desenvolvemento do estudo da materia.

Artigo 12.  Participacion no control de calidade

1. O estudantado participara na avaliacion da actividade docente realizada pola univer-
sidade coas garantias técnicas suficientes, asi como nos procesos de xestion e avaliacion
institucional da calidade dos centros, titulaciéns, servizos e actividade investigadora, xa

sexa directamente, xa sexa a través das e dos seus representantes, nos termos previstos
pola lexislacién e a normativa vixente.

2. Os resultados dos métodos de avaliacién docente (taxa de rendemento, taxa de éxito,
taxa de eficiencia, taxa de graduacion, taxa de abandono, etc.) seran tidos en conta e seran
publicos nos termos aprobados polos érganos de goberno.

3. No caso de materias con desviacions significativas no seus indicadores de resultado
respecto dos valores recollidos na memoria da titulacién, a persoa responsable da mate-
ria debera redactar un informe das causas que ao seu xuizo producen estes resultados e
propoferanse solucions co fin de corrixilos segundo o procedemento que determine o Re-
gulamento de avaliacién, cualificacion e calidade da docencia e do proceso de aprendizaxe
do estudantado.

Seccion 22.  Dereitos de revision e de impugnacion das probas de avaliacion
Artigo 13. Dereito de revision

1. Ademais da funcion avaliadora da formacion alcanzada polo estudantado, todas as
probas de avaliacién cumpriran unha funcion docente e de critica e de mellora; por iso, o
estudantado tera pleno acceso ao estudo das suas probas corrixidas.

2. O estudantado tera dereito a revisar nunha titoria individualizada as probas de avalia-
cién antes de que as suas cualificacions sexan definitivas.

Artigo 14. Da impugnacién das cualificacions

O estudantado ten dereito a impugnar a cualificacién obtida segundo o procedemento
que determine o Regulamento sobre a avaliacion, a cualificacion e a calidade da docencia
e do proceso de aprendizaxe do estudantado.

Seccioén 32.  Dereito a propiedade intelectual
Artigo 15. Da propiedade intelectual dos traballos académicos

1. Os membros do estudantado conservaran o dereito a propiedade intelectual dos tra-
ballos orixinais da sua autoria. A publicacién ou a reproducion total ou parcial, ou a sua
utilizacion para calquera outro fin, debera contar coa autorizacion expresa e por escrito das
autoras ou autores. No caso de reproducion ou de publicacién do documento, ademais da
autoria, debera constar o profesorado titor e a vinculacién coa Universidade de Vigo.

2. No caso de que exista coautoria do traballo, compartiranse tamén as propiedades
intelectual e industrial, asi como os dereitos derivados delas.

Seccion 42. Do dereito a recibir titorias

Artigo 16. Das titorias

1. O estudantado ten dereito a ser asistido e orientado individualmente durante todo o
curso académico no proceso de aprendizaxe mediante titorias no centro en que se lle im-
parte a docencia, sempre que sexa posible.

2. Para tal efecto, as e os docentes deberan publicar e facerlle chegar ao estudantado,
a través dos medios de informacién do centro e antes de comezar a docencia, os horarios,
os lugares e o sistema de titorias, que se adecuaran no posible aos diferentes grupos exis-
tentes.

3. Os centros garantiran que estes horarios se publiquen na web do centro, asi como
nas portas dos despachos antes do inicio de cada curso.

4. As practicas realizadas en institucions externas a Universidade de Vigo seran titoriza-
das cos mesmos requisitos ca o resto da docencia.

Artigo 17. Dos criterios para establecer o horario de titorias

Os periodos, modalidades e horarios de titorias regularanse polo establecido na norma-
tiva de actividades titoriais da Universidade de Vigo.

Artigo 18. Das titorias dos proxectos

O estudantado matriculado nas materias de traballo de fin de grao, traballo de fin de
mestrado e teses de doutoramento tera dereito a solicitar o cambio da persoa que o titorice
ou dirixa nas condicions que fixe a correspondente normativa.

CAPITULO III
Sobre os dereitos vinculados as bolsas e as axudas ao estudo

Artigo 19. Das bolsas e das axudas ao estudo

Os programas de bolsas e de axudas establecidas pola Universidade de Vigo apli-
caran na suUa adxudicacién os principios de progresividade, mérito e capacidade. Estes

programas atenderan os principios de suficiencia e de equidade, e promoveran o apro-
veitamento académico do estudantado; en todo caso, respectarase o principio xeral de
gue ningun ou ningunha estudante tefia que renunciar aos seus estudos universitarios
por razdéns economicas.

Artigo 20. Das bolsas de caracter social

No caso de bolsas de caracter social, procurarase que as cantidades asignadas a cada
estudante se axusten, en cada caso, a sua situacion socioecondmica e as suas necesida-
des reais.

Artigo 21. Do control da asignacion das bolsas

O estudantado formara parte dos 6rganos colexiados encargados da seleccion de per-
soas bolseiras na Universidade de Vigo a través dos érganos de representacion estudantil
previstos pola propia universidade nas suas normativas correspondentes.

CAPITULO IV
Sobre os dereitos vinculados & mobilidade estudantil

Artigo 22. Dos programas de mobilidade

1. A Universidade de Vigo promovera a participacion de membros do estudantado en
programas de mobilidade mediante a sinatura dos correspondentes convenios de coope-
racion interuniversitaria ou a participacion en programas e en convocatorias de mobilidade.

2. Estes programas poderan atender a formacién académica propia da titulacion, a rea-
lizacion de estadias de investigacion e a outros ambitos de formacion integral do estudan-
tado tales como a formacion transversal en valores, a realizacion de practicas, a formacion
orientada ao emprego, e calquera outra que promova a Universidade de Vigo no seus
principios e fins.

3. Con caracter xeral, os programas de mobilidade desenvolveranse en calquera dos
tres ciclos das ensinanzas universitarias: grao, mestrado e doutoramento.

Artigo 23. Do financiamento dos programas de mobilidade

A Universidade de Vigo facilitara o acceso ao financiamento requirido para participar
nos programas de mobilidade. O estudantado podera obter axudas e bolsas para sufragar

0s gastos ocasionados pola sua participacion en programas de mobilidade nas condiciéns
que estableza a normativa correspondente en cada caso.

Artigo 24. Da arbitraxe dos programas de mobilidade

A Universidade de Vigo arbitrara os procedementos axeitados para que o estudantado
participante nos programas de mobilidade cofieza, con anterioridade & sua incorporacion
a universidade de destino, as condiciéns para o recofiecemento ou a transferencia no seu
expediente dos estudos e das actividades desenvolvidos na citada universidade.

Artigo 25. Do/da titor/a nos programas de mobilidade

Cada estudante participante en programas de mobilidade tera asignada unha persoa
titora docente, coa que tera que elaborar o contrato ou o acordo de estudos que lle corres-
ponda ao programa de mobilidade.

Artigo 26. Da mobilidade do estudantado con necesidades educativas especiais

A Universidade de Vigo promovera a participacién en programas de mobilidade das per-
soas con necesidades educativas especiais establecendo as cotas pertinentes, asi como
os sistemas de informacion e de cooperacion entre as unidades de atencién a este tipo de
estudantado.

CAPITULO V
Sobre o dereito vinculado & informacién e a orientacién educativa e profesional

Artigo 27. Da informacién oficial

A Universidade de Vigo establecera os procedementos oportunos para desenvolver e
darlles publicidade aos plans, programas, guias docentes, actividades, cursos e outros
eventos educativos, culturais ou profesionais.

Artigo 28. Da informacién, da orientacion e do asesoramento

O estudantado recibira informacion, orientacion e asesoramento sobre a sua titulacion.
Esta informacion atenderd, entre outros, aos seguintes aspectos:

a) Obxectivos da titulacion.

b) Medios persoais e materiais e servizos dispoiibles.

c¢) Estrutura e programacion das ensinanzas.

d) Metodoloxias docentes aplicadas.

e) Procedementos e cronogramas de avaliacion.

f) Indicadores de calidade.

Artigo 29. Da persoa responsable para orientar o estudantado

Os responsables académicos dos titulos oficias da universidade seran os encargados
de asistir e orientar o estudantado nos seus procesos de aprendizaxe. A universidade pora
a disposicién do estudantado as unidades ou os servizos necesarios para facilitar informa-
cion, asesoramento e formacion no ambito da orientacion profesional e da insercién laboral.

CAPITULO VI
Dos dereitos sociopoliticos e culturais

Seccion 18, Participaciéon democratica
Artigo 30. Dereito a participar nos rganos de goberno

1. Todo o estudantado da Universidade de Vigo ten dereito a participar nos érganos de
goberno da universidade, dos centros e dos departamentos, mediante a eleccion das e dos
seus representantes.

2. Para estes efectos, sera elector/a e elixible quen reuna os requisitos establecidos no
artigo 2.1 do presente regulamento, nos termos que sinale a normativa electoral.

Seccion 22, Organizacion, promocion e participacion en actividades formativas,
culturais, recreativas e deportivas

Artigo 31. Actividades formativas, culturais, recreativas e deportivas

1. Todo o estudantado tera dereito a participar nas actividades formativas, culturais,
recreativas e deportivas organizadas pola universidade, de acordo co establecido na res-
pectiva normativa.

2. Tamén poderan promover a realizacién de actividades desta natureza, directa-
mente ou a través das e dos seus representantes ou asociacions de estudantes reco-
necidas pola Universidade de Vigo. Cando se encadren nunha programacion xeral, ta-
les propostas deberan facerse dentro dos prazos e de acordo co disposto na oportuna

convocatoria.
Artigo 32. Utilizacion das instalacions universitarias

O estudantado e as asociacions poderan utilizar as instalacions universitarias para as
suas actividades culturais, deportivas, formativas, ludicas, recreativas e reivindicativas. Tal
uso debera contar coa autorizacion do érgano competente, tras a peticién das persoas inte-
resadas, e podera ser denegada cando non se axuste ao réxime de utilizacion establecido.

Artigo 33. Servizos universitarios

O estudantado podera acceder aos distintos servizos universitarios, de acordo co esta-
blecido nos respectivos regulamentos.

Seccién 32. Asociacions de estudantes na Universidade de Vigo

Artigo 34. Dereito de asociacion e de reunion

1. Todo o estudantado ten dereito a asociarse libremente dentro da comunidade univer-
sitaria para velar polo cumprimento dos seus dereitos e deberes, potenciar a participacion
en todos os ambitos e contribuir aos fins da universidade.

2. Todo o estudantado e as asociaciéns tefien dereito a reunirse en locais universitarios.
Para isto cumprira cursarlle con antelacion abonda a oportuna solicitude ao centro ou a
dependencia responsable do local ou locais. A solicitude debera ser atendida, agas que
medien circunstancias excepcionais que aconsellen o contrario.

Artigo 35. Promotores/as das asociacions

Podera promover asociacions o estudantado a que se refire o artigo 2.1 deste regula-
mento, que se atope en pleno uso dos seus dereitos académicos e que libremente acorde
servir os fins enunciados nos seus propios estatutos.

Artigo 36. Estatutos das asociacions

1. As asociaciéns rexeranse por uns estatutos que deberan estar visados pola Xunta de
Galicia e adaptados consonte a lexislacion vixente, e que conteran as seguintes mencions:

a) Denominacién da entidade. Domicilio da asociacion.

b) Fins propostos.

c) Organos directivos, funciéns e forma de administracion.
d) Procedemento de adquisicion e perda da condicion de asociado/a.
e) Dereitos e deberes dos asociados/as.

f) Aplicacion do patrimonio no caso de disolucion.

g) Plan de igualdade de xénero.

h) Plan de transparencia.

i) Plan de atencién a diversidade funcional.

j) Plan de xestién ambiental e sustentabilidade.

k) Cotas que aboara os asociados/as, no caso de habelas.

2. Os organos gobernativos competentes aprobaran os estatutos. Cando sinale
como domicilio unha dependencia universitaria debera contar coa autorizacién do o6r-
gano competente.

Artigo 37. Censo de asociacions

1. Na Universidade de Vigo existe un censo publico en que deberan inscribirse as aso-
ciacions estudantis, constituidas de acordo con este regulamento de estudantes e coa
lexislacion vixente.

2. Poden solicitar a inclusion no censo oficial de asociacidns estudantis da Universidade
de Vigo as asociaciéns con certificacion da sua condicion de asociacion estudantil legali-

zada pola Xunta de Galicia e na cal a porcentaxe de membros estudantes da Universidade
de Vigo sexa igual ou superior ao 50 % do total de persoas asociadas.

3. A actualizacion dos datos no censo publico de asociacions estudantis da Universida-
de de Vigo realizase anualmente e, anteriormente, se houbese algunha modificacion na
asociacion estudantil.

Artigo 38. Tipos de asociacions

1. Asociacions estudantis de ambito xeral: son as que dirixen a sua actividade ao conxun-
to da comunidade universitaria, tendo asociados/as en diversos centros e unha actividade
cultural e social que responda aos intereses de persoas e de colectivos amplos.

2. Asociacions estudantis de ambito sectorial: son as que restrinxen as suas actuacions a
actividades sectoriais ou as que s6 tefien presenza nunha titulacién ou nun ambito reducido.

Artigo 39. Recursos

1. Ademais doutros recursos, as asociacions nutriranse das subvencions que poidan
recibir da Universidade de Vigo a través das oportunas convocatorias.

2. Sempre que exista disporiibilidade, facilitaranselles locais &s asociacions nos centros
onde conten con implantacion. Existira, cando sexa posible, un local comun para o uso de
todas as asociacions en cada centro. A Universidade de Vigo facilitaralles un local, sempre
que exista disponibilidade, as asociacions de ambito xeral.

3. As asociacions deberan entregar na vicerreitoria con competencias unha memoria
das suas actividades. Na parte econémica desta memoria, se as houber, deberan xustificar
debidamente as subvencions e as axudas recibidas da Universidade de Vigo e calquera
outro tipo de axuda externa.

Artigo 40. Perda da condicion de asociacion universitaria na Universidade de Vigo

O Consello de Goberno, tras a audiencia das persoas responsables das asociacions,
podera dar de baixa no seu rexistro de asociacions da universidade, con caracter temporal
ou definitivo, as que incumpriren grave e reiteradamente os compromisos que figuran neste
regulamento.

Seccion 42.  Dereito de reunion e de manifestacion
Artigo 41. Do dereito de reunion

Todo o estudantado e as asociacions tefien dereito a reunirense en locais universitarios.
Para este efecto, sera preciso cursar con antelacion suficiente a oportuna solicitude para
usar os citados espazos. A solicitude debera ser atendida, agas que medien circunstancias
excepcionais que aconsellen o contrario, que estaran debidamente acreditadas e seran
notificadas as persoas solicitantes por escrito.

Artigo 42. Do dereito de manifestacion

Todo o estudantado ten dereito a manifestarse libremente, cumprindo os requisitos e os
limites previstos no ordenamento. Cando esa manifestacion tefia lugar dentro dos espazos
universitarios, debera comunicarselles con antelacion suficiente as autoridades académicas.

Seccién 5. Do compromiso social e da cooperacion universitaria ao desenvolvemento

Artigo 43. Da promocién de actividades de participacion social, valor compartido e
cooperacion universitaria ao desenvolvemento

A Universidade de Vigo promovera estas actividades, en colaboracion con outras admi-
nistracions e entidades, a través de convocatorias publicas que establezan explicitamente
as condicidéns de participacion, criterios de seleccidon e deberes de cada participante. A
Universidade de Vigo informara sobre as actividades de voluntariado, participacién social
€ cooperacion universitaria ao desenvolvemento no marco dos convenios de colaboracion
subscritos pola Universidade de Vigo.

Artigo 44. Da acreditacion das persoas voluntarias e cooperantes

A Universidade de Vigo acreditara como persoas voluntarias e cooperantes os membros
do estudantado que colaboren en actividades de participacion social e de cooperacion uni-
versitaria ao desenvolvemento, en colaboracién con outras administracions competentes.
Asi mesmo, expedira as certificacions que acrediten os servizos prestados na participacion
social e voluntariado, coa informacion sobre as datas, duracion e natureza da prestacion
efectuada na condicién de persoa voluntaria ou cooperante. A Universidade de Vigo reco-
Aecera con créditos este tipo de actividades, que se incluiran no suplemento europeo ao
titulo (SET).

Artigo 45. Das actividades de aprendizaxe-servizo

A Universidade de Vigo favorecera a posibilidade de realizar practicas de responsabi-
lidade social e cidada que combinen aprendizaxes académicas nas diferentes titulaciéns
con prestacion de servizo na comunidade (programas de aprendizaxe-servizo), en colabo-
racion cos centros e coas facultades e entidades externas a Universidade de Vigo.

Artigo 46. Da patrticipacion do estudantado con diversidade funcional

A Universidade de Vigo fomentara a participacion de todo o estudantado en proxectos
de cooperacion universitaria ao desenvolvemento, voluntariado e participacion social.

TITULO 1lI
Dos deberes do estudantado

Artigo 47. Deberes especificos do estudantado

1. O estudantado universitario debe asumir o compromiso de ter unha presenza activa
e corresponsable na Universidade de Vigo, debe cofiecela, respectar os seus estatutos e
demais normas de funcionamento aprobadas polos procedementos establecidos.

2. Entendidos como expresion dese compromiso, o estudantado ten a obriga de:

a) Estudar e participar activamente nas actividades académicas que axuden a comple-
tar a sua formacion.

b) Cumprir coas obrigas investigadoras ou discentes inherentes a sua condicion e cos
deberes especificos recollidos no Real decreto 103/2019, polo que se aproba o Estatuto do
persoal investigador predoutoral en formacion.

c) Respectar os membros da comunidade universitaria e o persoal das entidades cola-
boradoras ou que preste servizos na Universidade de Vigo.

d) Colaborar coa comunidade universitaria na mellora do seu funcionamento e na con-
secucion dos fins da universidade.

€) Respectar o patrimonio universitario e contribuir ao seu adecuado mantemento, dan-
do o uso debido aos bens, equipos, instalacions e recintos da Universidade de Vigo ou as
entidades colaboradoras con ela.

f) Absterse de utilizar ou de cooperar en procedementos fraudulentos nas probas e nos
procedementos de avaliacion, nos traballos que se realicen ou nos documentos oficiais
da Universidade de Vigo, nos termos que determine o Regulamento sobre a avaliacion, a
cualificacion e a calidade da docencia e do proceso de aprendizaxe do estudantado e o
réxime disciplinario de estudantes.

g) Participar de forma responsable nas actividades universitarias e cooperar co seu
normal desenvolvemento.

h) Cofiecer e cumprir as normas internas sobre seguridade e saude dos medios e das
instalacions, especialmente as que se refiren ao uso de obradoiros, laboratorios e contor-
nas de investigacion.

i) Respectar o nome, os simbolos e os emblemas da Universidade de Vigo ou dos seus
organos, asi como o seu debido uso.

j) Respectar os actos académicos da Universidade de Vigo, asi como as persoas par-
ticipantes neles, sen menoscabo do seu libre exercicio de expresion e de manifestacion.

k) Exercer e promover activamente a non discriminacion en todos os aspectos, tal como
indica o Estatuto do estudante universitario (Real decreto 1791/2010), dos membros da
comunidade universitaria, do persoal das entidades colaboradoras ou que preste servizos
na Universidade de Vigo.

I) Exercer, se for o caso, as responsabilidades propias do cargo de representacién para
o que fose elixido.

m) Participar de forma activa e responsable nas reuniéns dos 6rganos colexiados para
o que fose elixido, e informar as persoas que representa das actividades e das resolucions
destes, asi como das suas propias actuaciéons, coa reserva e coa discrecion que se esta-
blezan nestes 6rganos.

n) Potenciar a integracion da Universidade de Vigo na sua contorna social e contribuir
ao seu prestixio e boa imaxe.

0) Respectar as normas da universidade de destino nos aspectos que lle afecten cando
participe en programas de intercambio e de mobilidade, cumprir co programa de estudos
ou de actividades previsto e manter un comportamento que promova o prestixio da Univer-
sidade de Vigo.

p) Cumprir calquera outro deber que sexa establecido na normativa vixente e nos Esta-

tutos da Universidade de Vigo.

TiTULO IV
Da representacion e da participacion estudantil

Seccién 12.  Dos dereitos e deberes dos e das representantes do estudantado
Artigo 48. Representantes do estudantado

1. Son representantes do estudantado o alumnado que, elixido a través dos diferen-
tes procesos electorais, forma parte dos 6rganos colexiados de goberno da universidade:
Consello Social, Consello de Goberno, Claustro, consellos de campus, xuntas de centro,
consellos de departamento e as suas correspondentes comisiéns.

2. Tamén se consideraran representantes do estudantado os/as delegados/as de curso
nos centros onde esta figura representativa estea recollida de xeito formal. Sera competen-
cia destes centros redactar, de ser preciso, un regulamento que especifique o método de
eleccions dos/das delegados/as de curso e as suas competencias.

Artigo 49. Funcions dos e das representantes

Os e as representantes canalizaran as propostas, queixas e reclamacions que realice
o estudantado diante dos 6rganos da universidade, sen prexuizo do dereito de calquera
estudante a formulalas directamente.

Artigo 50. Organizacion dos e das representantes

1. No seo dos centros da Universidade de Vigo, o estudantado, sen mingua dos dereitos
individuais dos e das representantes, debera crear delegaciéns de estudantes das que
formaran parte, polo menos, os e as representantes do estudantado do centro nos érganos
de goberno da universidade.

2. Entre os fins das delegacions de estudantes estaran:

a) Xestionar os recursos que a universidade e as escolas ou facultades ponan a sua
disposicién, ou que acheguen por outras vias.

b) Exercer funcions de representacion e de mediacion ante as autoridades académicas
e 0s organos de goberno no establecemento de canle de didlogo e de informacién que
faciliten a vida universitaria.

c) Promover e coordinar actividades de extension universitaria.

d) Elixir as e os seus representantes perante calquera autoridade, institucién ou organi-
zacion, nos casos para os cales non exista un regulamento de eleccion.

Artigo 51. Dereitos e garantias dos e das representantes
Os e as representantes do estudantado tefien dereito a:
a) Exercer libremente a sua representacion.

b) Expresarse libremente sen mais limitaciéns ca as derivadas das normas legais e o
respecto as persoas e a institucion.

c¢) Recibir informacion exacta e concreta sobre as materias que afecten o estudantado,
agas as amparadas por deber de confidencialidade.

d) Participar no proceso de toma de decisions.

e) Que os seus labores académicos se adecuen, dentro do posible e sen menoscabo da
sua formacion, as suas actividades representativas. Para este efecto, estableceranse os
procedementos considerados convenientes.

f) Decidir sobre a utilizacién da parte proporcional dos orzamentos que lles correspon-
dan, sempre que non se pofian de acordo cos outros ou outras representantes na execu-
Ccion destes.

g) Recibir no seu domicilio ou por correo electrénico, féra do periodo lectivo e con sufi-
ciente antelacion, as convocatorias e a documentacion necesaria do érgano representativo
onde exerzan a sua funcion.

h) Solicitar perante o érgano competente informes técnicos e xuridicos.

i) Non ser penalizado/a por non asistir a unha clase teérica, practica, seminario ou cal-
quera outra actividade cando estas coincidan o mesmo dia ca unha sesion dun érgano
colexiado de que é membro.

j) Ser avaliado/a noutra data, fixada entre o/a estudante e o/a docente, cando unha pro-
ba ou exame, parcial ou final, coincida 0 mesmo dia ca unha sesién dun érgano colexiado
de que é membro.

k) Ser compensado/a polos gastos de desprazamento e de manutencion por asistir a un
organo colexiado de que € membro.

Artigo 52. Deberes dos e das representantes
Son deberes especificos dos e das representantes:
a) Asumir as responsabilidades derivadas do seu cargo representativo.

b) Facer un uso axeitado da informacion recibida por razén do cargo, respectando a
confidencialidade cando tivese este caracter.

c¢) Velar polo respecto dos dereitos das persoas representadas.
d) Protexer, fomentar e defender os bens e os dereitos da Universidade de Vigo.

e) Informar os seus representados/as das actividades e resoluciéns dos 6rganos co-
lexiados e das suas propias actuacions.

f) Canalizar as propostas, queixas e reclamacions do estudantado diante dos érganos
da universidade e mediar ante eles sen prexuizo do dereito de calquera estudante a for-
mulalas directamente.

Artigo 53. Do procedemento revogatorio

Todas as e todos os representantes de estudantes poderan ser revogados/as polos
seus representados/as. Para tal fin precisase a conformidade dun terzo dos/das represen-
tados/as.

Artigo 54. Dos recursos dos e das representantes

Os centros, na medida das suas posibilidades, facilitaran os medios para que as delega-
cions de estudantado exerzan as suas funciéns. Neste sentido, os centros deberan posuir:

a) Unha caixa do correo para recibir a documentacion de forma axeitada e no lugar onde
corresponda.

b) Unha conta de correo oficial da universidade.

c¢) Un taboleiro de uso exclusivo para a delegacién e nun lugar visible para os seus re-
presentados/as.

d) Un espazo adecuado para poder exercer a representacion e reunirse. Este, na medi-
da do posible e de xeito xustificado polo decanato ou direccion do centro, debera situarse
nun lugar o mais accesible para o estudantado do centro.

Seccion 22, Da participacion directa na toma de decisions e o dereito ao paro
académico

Artigo 55. Da democracia participativa

1. O sistema de organizacién do estudantado basearase, dentro do posible e respectan-
do a liberdade de asociacién e organizacién do estudantado, na democracia directa.

2. O estudantado da Universidade de Vigo ten dereito a participar directa, igualitaria e
democraticamente na politica universitaria.

3. Os d6rganos de participacion e decisién do estudantado son, nos seus respectivos
eidos, as asembleas de curso, centro e campus.

Artigo 56. Da democracia representativa

1. Os e as estudantes tefien dereito a colaborar na vida politica da Universidade de
Vigo. Os e as representantes nos diferentes érganos colexiados da Universidade de Vigo
deben manter canles de comunicacion cos seus electores/as que garantan o libre exercicio
dos dereitos politicos do estudantado.

2. Os organos de representacion do estudantado son, nos seus respectivos eidos, as/os
delegadas/os nas xuntas de centro e nas suas comisions delegadas, asi como nos conse-
llos de departamento, os/as delegados/as no Claustro € no Consello de Goberno e as/os
delegadas/os nos consellos de campus.

Artigo 57. Das asembleas de estudantes

1. As asembleas son os maximos érganos de participacion do estudantado.

2. Nas asembleas podera participar calquera membro da comunidade universitaria
da Universidade de Vigo e sera a sua forma de participacién directa, igualitaria e de-
mocratica.

3. Unha asemblea podera interromper a actividade docente e constituir un paro no
caso de que o paro académico sexa aprobado pola maioria absoluta do estudantado
do centro.

4. O exercicio do dereito a paro académico debera comunicarselle ao érgano competen-
te a través do rexistro, cunha antelacion minima de 15 dias naturais.

5. Realizar o paro académico non dara dereito a recuperar as actividades académicas
afectadas, pero si a realizar, nas datas fixadas polas persoas responsables das titulacions,
tras as consultas co profesorado e co estudantado, as probas de avaliacién que coincidan
co devandito paro académico.

Artigo 58. Dos tipos de asembleas
Existiran tres tipos distintos de asemblea:

a) Asemblea de curso, da que formara parte todo o estudantado que estea matriculado
nunha materia do devandito curso.

b) Asemblea de escola ou facultade, a que pertencera todo o estudantado do centro.
c) Asemblea de campus, a que pertencera todo o estudantado do devandito campus.
Artigo 59. Da convocatoria das asembleas

1. Calquera representante do estudantado podera convocar asembleas de curso dentro
do seu eido de representacion.

2. Na convocatoria especificarase a data, a hora e o lugar, asi como a orde do dia.

3. As autoridades académicas correspondentes, xa sexan a direccion/decanato do cen-
tro, a vicerreitoria de campus ou a reitoria, quedaran obrigadas a facilitar, dentro das suas
capacidades, os medios dispofiibles para a sua realizacion e a sua comunicacién a todas
as persoas interesadas.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




©
>
Ne)
x
[e)
o
>
(O]
>
Q.
e
(o]
~
[0
®
—
-
=
X
X
°
?
o
®
~
N
Q
O
N~
O]
o]
Q
Ll
>
O

DOG Diario Oficial de Galicia

DOG Num. 97 Mércores, 26 de maio de 2021 Pax. 26072

+ + +
+ + +

Seccion 3%, Do Consello de Estudantes da Universidade de Vigo (Ceuvi)
Artigo 60. Do Consello de Estudantes da Universidade de Vigo

1. O Consello de Estudantes da Universidade de Vigo (Ceuvi) € o0 maximo 6rgano de

coordinacién da representacion estudantil na Universidade de Vigo.

2. Constitue un érgano de caracter consultivo, deliberativo e organizativo da representa-
cion estudantil na Universidade de Vigo, que debe exercer como elemento de interrelacion
entre o estudantado da universidade e as diferentes institucions e colectivos implicados no

goberno do sistema universitario.

3. O Ceuvi é un 6rgano de caracter asembleario que desenvolve o seu funcionamento

interno con sistemas de democracia participativa e directa.
Artigo 61. Das funcions do Consello de Estudantes da Universidade de Vigo
Son funciéns do Ceuvi:

a) Coordinar e participar os e as representantes de estudantes na Universidade de Vigo

a todos os niveis institucionais.

b) Promover a actuacion dos poderes publicos para estimular investimentos que favore-

zan as actividades da universidade en materias relacionadas co ambito estudantil.

¢) Contribuir na calidade da universidade e velar polo cumprimento dos seus regula-

mentos e normativas.

d) Organizar actividades de caracter académico, cultural ou deportivo para profundar
nos cofecementos do estudantado desde unha perspectiva critica e cientifica e nas cales

participe o estudantado.

e) Servir como representacion do conxunto do estudantado no contacto co resto de uni-

versidades e institucions do Estado.

f) E competencia do Ceuvi dotarse dun regulamento de réxime interno.

Artigo 62. Da composicion do Consello de Estudantes da Universidade de Vigo

Son membros do Ceuvi, con voz e voto, na stia asemblea xeral os establecidos polos
Estatutos da Universidade de Vigo, asi como no propio Regulamento de réxime interno do

Consello de Estudantes.
Artigo 63. Da morfoloxia do Consello de Estudantes da Universidade de Vigo

1. O Ceuvi articulase mediante a composicion territorial de coordinadoras de campus
que agrupen e coordinen o labor representativo nos diferentes campus da universidade e
mediante unha asemblea xeral que integre todos os membros dos diferentes consellos e

demais membros.

2. As coordinadoras de campus herdan as funcions do Ceuvi aplicadas ao ambito terri-

torial concreto do seu campus.
Artigo 64. Da convocatoria do Consello de Estudantes da Universidade de Vigo

1. A asemblea xeral do Ceuvi reunirase polo menos unha vez durante o transcurso dun
curso académico e alternara o lugar de realizacién entre os diferentes campus da univer-

sidade.

2. A asemblea xeral pode convocarse por peticion de calquera coordinadora de campus

ou dun 25 % dos e das integrantes.

3. As respectivas coordinadoras de campus do Ceuvi reuniranse polo menos duas ve-

ces por cuadrimestre ou por peticién do 25 % dos e das integrantes.

TITULO V
Da reforma do regulamento

Artigo 65. Da reforma do regulamento de estudantes

A iniciativa para reformar o presente regulamento correspéndelle 4 metade mais un
dos membros do claustro ou aos dous terzos dos e das representantes do estudantado no

Claustro Universitario.

Artigo 66. Da aprobaciéon do Regulamento de estudantes

Correspoéndelle ao claustro da Universidade de Vigo aprobar a reforma do regulamento
cos votos favorables da maioria de membros.

Disposicion adicional primeira

Atribuenselle a vicerreitoria con competencias en estudantado as competencias para
interpretar e ditar as normas de desenvolvemento do presente regulamento.

Disposicion adicional segunda

O presente regulamento queda supeditado as normas de orde superior existentes para
o estudantado, nomeadamente o Real decreto 1791/2010, do 30 de decembro, polo que
se aproba o Estatuto do estudante universitario e os Estatutos da Universidade de Vigo.

Disposicion derrogatoria

Derréganse todas as normas que contradigan o presente regulamento, agas o artigo 18
do anterior Regulamento de estudantes da Universidade de Vigo, do 3 de abril de 2001,
gque permanecera vixente ata a aprobacién do Regulamento sobre a avaliacion, a cualifica-
Cion e a calidade da docencia e do proceso de aprendizaxe do estudantado.

Disposicion derradeira

Este regulamento entrara en vigor o dia seguinte ao da sua publicacion no Diario Oficial
de Galicia.

XUNTA

i
+ + +
+ &+
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




		2021-05-25T15:02:21+0200




